
Dadayewen nen Noe so 
Katawan. Balet binusol
tan aga immunor ira’y
arom ed Katawan. Sakey

agew, nanbaga’y
Katawan
na
makapabigla. 



“Deralen Ko yan
mauges a mundo.” 
Inkuan na Dios ed Noe. 
“Say pamilyam labat

so nasalba.”



Pinasakbayan na Dios si Noe 
na wala’y unsabi na baleg a 
delap dyad tapew na dalin. 



“Mangawa ka’y baleg a arka na
unduga’y pamilyam tan ira’y
ayep.” Binilin na Katawan si

Noe dyad sara’y gawaen to. 



Nayarin inelek-
elekan na totoo
si Noe legan na

mangagawa’y
arka. Intuloy
nen Noe so 
nangawa. 



Naynay to 
met na
ipapakabat so 
Dios ed sara’y
totoo. Anggapo’y
dimmengel.



Baleg so pananisia nen Noe. Manisia
ed Katawan anggano agto ni asali

akanengneng na uran. 
Ag-abayag akargaan

na ira’y nakaukolan
so arka.



Simmublay ira’y ayayep. Dwara kada klase. 
Ara’y untitikyab tan ayayep, baleg tan 

melag immaarap irad arka. 



Ompan inelek-elekan da ni Noe 
legan na ilulugan to ira’y ayayep. 
Agtinmunda ira na nangaway
kasalanan ed Katawan. Ag 
ira nanpikasi na unlugan
ed arka.



Diad saman, 
akalugan na
amin ira’y
ayayep tan 
mamanok. 
“Loob kayo dyad arka.” 
Inkuan na Katawan ed Noe. 
“Sika tan say pamilyam.”



Noe, tan 
say asawa
to, ara’y
taloran anak
tan ara’y asawa
da limmoob ira’d arka.



Insan simmabi uran.  
Nilegep na maksil na
uran so dalin na
apataplon agew tan labi.



Dimmelap
ed amin a baley
tan baryo.  Alegep ira’y
bundok kasumpal na uran. 
Inaatey na amin ira’y pinalsa. 



Limmetaw so arka 
nen immaralem to 
delap. Nayari’n 
ambilbilunget dyad 
loob na arka, balet 
ligtas si Noe tan 
pamilya to ed baleg 
na delap.



Kasumpal na limaran bulan a 
delap, angibaki so Dios na 
ampetang a dagem. Nankal-
kalnan sinmadsar so arka ed

tapew na bundok
Ararat. 



Nanayam ni ira na apataplon
agew ed loob na arka anggad
immekat so delap.



Inlukas nen Noe so bintana na arka
tan angibulos na wawak tan malapati. 
Pimmawil ira nen anggapoy amagan
pasen a napanayaman da.



Kayari sakey simba, 
sinali nen Noe 
lamet so angibulos. 
Pimmawil may malapati

na walay awit ton 
bulong na olibo. 



Simmublay na
simba naamtaan nen
Noe na amaga lay 
dalin nen ag pimmawil
may malapati.



Pinapaway la na Dios ira nen Noe dyad
arka. Kaiba to ira’y pamilya to, 

immeepas ira pati
ara’y ayayep.



Agaylay pisasalamat salo na alikna nen Noe! 
Nanggawa’y
altar tan 
sinamba to’y
Katawan na 
angilaban ed sikato
tan pamilya to ed
baleg na delap. 



Angiter
so Dios ed
Noe na
makapalikliket
a sipan. 

Agto la dusaen
so kasalanan na
mundo ed delap. 



Angiter na
tanda na
mangipanonot
ed sipan to 
ed too –

say 
bunlalakaw
o rainbow.



Akalmo’y balon
gapoan so pamilya nen
Noe kasumpal na delap. 
Kalabas na panaon, 
dimmakel so totoo. 



Nanlapo ed 
ara’y anak nen 
Noe so amin a nasyon.



Si Noe tan say Baleg a Delap

Istorya a nanlapud Salita’y Katawan, 
say Biblia

ya naromog ed

Genesis 6-10

“Say puerta na Salita’s Katawan na 
mangiiter na liwawa.”  Salmo 119:130



Sampot



Isasalaysay na Biblia so kaabigan na
Katawan na nanggawad sikatayo insan

gabay To na nakabat tayo.

Anta na Dios ya makakagawa tayo’y
mauges, na tatawagen ton kasalanan. Say 

dusa na kasalanan et patey, balet inaro
kan maong na Katawan imbaki toy bugtong
na Anak to, si Hesus, na inatey ed krus, 
inako toy parusa parad kasalanan mo. 
Insan immulin bimmilay, pimmawil ed
tawen! Nu manisya kad Hesus insan

mikerew ka’y pirdona, pirdonaen To ka! 
Unloob insan manayam ed bilay mo natan, 
insan manbilay ka kaiba To anggad angga. 



Nu mananisya ka na aya so katuwaan, 
ibagam ya ed Katawan:

Maabig na Hesus, manisya ak na Sika so 
Dios, na nanmaliw na too pano bayaran so 
kasalanan mi, insan immuli Kan bimmilay. 
Bagom so bilay ko insan perdonam ak ed
saray kasalanan ko, pano nabago so bilay

ko, insan unsabi agew nakaiba ta Ka
anggad angga.

Manbasa ka’y Biblia insan mitungtong
kad Katawan agew-agew!

